
HAGAU SIENGTHOU TUNNA LEH NASEP

(Nasepte 1:8).
- Upa P. Khamminpau, Vengnuam

Hinanleh na tung ua Hagau Siengthou a hing tun chieng in
silbawltheina na nei ding ua Jerusalem khua ah Juda gam leh Samaria
gam zousie ah, tualeh kawlmawng pha dawng in ka thu theipite na hi
ding uhi, achi hi (Nasepte 1:8).

1. I Mangpa Jesu ngei zong shina a kipan athawkia zou Ni Sawmnga
a chinna Pentikos Ni pen piehna leh tanna leh thawp leh ngana in
ahi chi muthei in a um hi. Judate a ding in a Haithah Ni uh ahia,
ei gingtute a ding in pen Hagau Siengthou tunna ni ahi. Amaute
toh i Mangpa Jesu a kipawlkhawm zel lai un i Mangpan a nuazuite
kungah Jerusalem na nusie kei un chi thuhil masa phawt hi. Kapa
thuchiem nanga natan uh leh namu mateng uh Jerusalem nusielou
ding in Hamuonthu vaihah hi.

2. Tualeh ken Pa kung ah ka ngen dinga Aman noute toh kumtawn
in um khawm den ding panpitu dang khat ahing peding hi (Johan
14:16-17). Hamuonpa Hagau Siengthou Pa in kamin in ahing
sawlding a aman sil zousiete ang hil ding hi. Miten Hagau Siengthou
atan chieng un thugen theina bang thumtheina bang mite lunggul
leh chiel in a um uhi.

Atangpi in ei Zou Synod huongsung ah zilna neite leh theina neite
hi hang a mite lunggul ding a um theilou mawh pen thumna nget
Bible sim lam i chau sieng a hi kha ding hi. Theina leh pilna lam ah
zong mite theina tantan theita hang a, Hagau veina um tahtah lou
ihi khadiei chi ngaisun tham ching hi.

3. Etsahna ding in UPC Hattuomte en zuolta lei Biehinn angkai chieng
un mi tam leh tawm lam ahi kei a, la asah chieng un akin thei mama
hi, eilah a alimhoi deute bang gensiet suh ding chi i ngaituo na uh
hileh kilawm hi. Miten Hagau Siengthou atan chieng un amaw uh
zukham bang a ngaw zingkal tung hia vai hamsang nai kua tuom pawl
hi chia Nuazuite Hun in ana umta hi. Tulai i Zou sungah Devotion
pei ngap Pastorte um nawnlou Upate zong zingkal thumna nei ngap
a kalsuon mi kivangta. Thamlou a Bible simpeih um nawnlou i fon
te chauh buoipita bang thu a um ei china in fon ngenngen ki ha
bawlta hi.

I Mangpa Jesun in shikuon vaijhah lah hikawm um nawnlou ding
ahiman in hun nunung vaihahthu te: Genkawm in leitung pumpi ah
pei unlen silsiem zousie kung ah khantanhoi thu va tangkoupi un,
koizong a gingta a um leh Pa leh Tapa leh Hagau Siengthou min in
Baptist un achi hi.

4. Hagau Siengthou pawlna leh thawpna itan chieng in i umdante ang
kikhel ngai hi. Mi koizong Khrist a a um leh siltha ahing hi a, ngai
un a hingta, Sawltah Paul in Korinth Hattuom mite kungah na gen
hi. I pienken lui leh i ngaituona hoiloute i suokhiet kei leh i sung ah
Hagau Siengthou hing lut leh tengthei leh munluo theilou ding ahi.

5. I Mangpa Jesun nuazuaite kung ah Van a apeitou ding kuon in
vaihahthu pimawtah mai thu a vaihah hi. Tam Jerusalem na nuasie
sih unla, na umden un, ka Pa thuchiem ang tun masangsie Jeruslaem
ah na um un chi vaihah hi. Tulai gingtute bangza ta in Hattuom
ah thugen in panla in thuhil nanlei koiman ki sang nuomlou eima
hamphat nang leh metna ding ahi nahpou leh Biehinn nusie ngamta
mai maw. Simtute zousie Mangpha, Chibai....

1. Pasian mapuina toh i Synod Session 18veina thuphasah bang in
Presbytery lieng ah Solfa zilna nei ahia, lawchingtah a zaw sieng
ahita hi. Tam Solfa zilna khu mun thum ah nei ahia, MGP sung a
ding in Presbyterian Church of India, Awnchinkap Khuo ah kinei a,
MEP sung a ding in Presbyterian Church of India, Tuining leh ZTP
sung a ding in Presbyterian Church of India, Singngat ah kinei hi.

2. Synod sung a Solfa ana zil leh Certificate nei nailoute a ding in a
hing tung ding August 17, 2022 chieng in Examination sai a kisawm
a tuanah Synod milesa a pang ut teng pan thei ding hi.

3. Tu kum Pasian guolzawlna tang in guotui hing hoi kiet mama a,
tuabang ahi lai in Tuilien in khuo hunkhop hing nawh in, Tuibuong,
New Zoveng leh Zoumunnuam ah tenna inn tamtah hing sukha in
giehna-tenna kisuhlou tampi um ahizieh in i thumna uah thei chiet
va ui.

4. Pasian mapuina toh leitung hun buoina tuomtuom kawmbkal ah i
Bieh Pasian i bieh ding bangtah ua i bieh thei zelna ding un i thumna
uah lan chiet va ui.

5. Synod tungtawn a mimal, hattuom leh Synod level a Missionary i
chawmte un muizang tah a nna a sep thei ua, hagau mangthai a hing
mat theina ding uleh gindan tuomtuom lah a Pasian nna a sep thei
zelna ding un thumpi chiet va ui.

6. Manggam nna i sepna uah i hen dan uah Pasian mel lang thei ding
khop a i sep theina ding uh theitawp suo a pang in leh Khatlehkhat
kidemtuo mailou in kithumpi tuo chiet va ui.

7. Mipi thatang a nasem ding leh Solkal toh i kikal ua palai ding a i tel
uh MLA leh MP ten Pasian zau kawm a vai a hing hawm theina ding
in gam vaihawmte a ding in thum va ui.

LEIVUI APAT A LAMTOU

(DR. SASA HINKHUO A KIPAT SUINA)
(I Samuel 2:6-8)
-Upa Khupsuankham

Thumapui:

Mangpan a zawngsah a, ahausa sah zel a, mi asu-ngiem a, a tawisang
zel a, leivui apat in mi gentheite atungding a, vut vam a kipat khutdawte
aphongdoh a, miliente lah ah pangsah zel in thupina Mangtoupha aluosah
a, khumte khu Mangpa a ahia, tuate tungah leitung pumpi angam hi. Tulai
khangtha laisim nalaite leh sepna tuomtuom a sem te'n nivei, thumvei

simsuoh a theisiem thei ding in i kichiel uhi.

Dr. Sasa Myanmar (Burma)
Chin State sunga singtang khuo
neunou khat ‘Lailenpi’ a khanglian
ahia, apan nungah 49 ana ngai a,
hinanleh akitenpi khatma zong
a umsih a, atawp ah numei khat
tawh pi leh puten apong gawm
a, tualeh migilou khat zong ana
hia, hinanleh Pasian ah pienthana
nasatah ang nei apat Pasian thugen
in avah koi a hun chi ding khat in
Inn ang tun in damlou athumpi ten
zong damna anga zel uhi. Dr. Sasa
pa in a khuote Pasian biehna ding
in Biehinn (Church) i bawllou uh
e? chi’n a khawte a tawh (chou) Kei
noute inn ah kang haw dinga ka dei
pen silkhat ka kilah dinga, nou kei
inn ah nanghaw ding ua na deikhat
uh sil 10-na kilah ding uh chin
ahantawh a, akhuo te'n zong hing
khanglou in sum leh pai neileh lam
dongkhawm in Biehinn alamta uhi.

Dr. Sasa khu a khuo ua

school hoitah umlou in JP School
chi dandeu khat a um hamham
a tulai singtang khuo mabang in
puolou in bawng eh leh lawi eh
thang zengzung in naupangte akai
ding chiengun aphiettawm zel uhi.
Dr. Sasa migenthei khat ahi zieh in
Puonsil zong nei zoulou in Puonah
khat leh Tawka khat anei a, a pi
in a siet chieng in aphawsah zel a
sun tungtawn a akimawl na achin
anitseng ziehin achithahte apin
akhutchin saupi tawh akhuotsah
a, tuibuh a phitsah leh school a
alawite’n Dr. Sasa tuibuh nam
chi'n akidah bawl uhi. Apa um
sih nanleh anu leh api tawh um in
thumna anei zel ua, khatveivei api
in gamlah a pui in athumpi zel hi.
Akhuo uah school sang Class X
simna aum lou ziehin Rangoon ah
akuon a, Rangoon leh akhuo uh ni
5 peina lam ahia, Class X azaw in a
khuo uah kilekia in Sangsye in kum

2 apang hi. A school naupangte lah
ah uta 2 Cholera natna in ashi ua,
Doctor zil a damlou zen ding ang
lunglutta a, a zingni athaini in a
neulai in apa in katapa Doctor hing
hiding chi'n agen a, azi in tambang
a kihasa a Doctor hi ding thu gen a
na gen zong zumhuoi chi’n a pasal
a awimaw hi. Tuami lai in Pasian
zong kap va chi ka gingta hi achi hi.

Rangoon ah Class XI leh
XII simna ding a umlou zieh leh
Burma buoi zieh in School zousie
a kikhah ziehin Mizo gam lam
ah a khuo ten hah a pawsah ua,
aliengkou ah anuoi ah 10 anuolam
ah 10 pua in ni 10 a keng in apei
leh Police ten guta hiva chin a
gingmaw in aman ua, hinanleh
aha kia vanglah uhi. Bus a atuonpi
pan hei a haw ding ne chia a doh
leh aman Aizawl ah achia alungsiet
a Bus station khat ah tuong lechin
Aizawl natung ding chin anuasie ta
a, Bus angahngah leh Bus khatma
zong kingalou in apongngah ngah
leh Bus a atuonpi a lawmpa khat
a kari neu mang asui nalam ah
alawmpa kari ngahna station mun
ah ava tung kia leh a lawmpa ana
um nalai a, bangchi dan a tutan
nana um nalai valong a achi leh
Bus khatma zong hing peilou
ahia, a lawmpa zong lunghimaw
in bangthu bangla hita chia akan
vingvei leh tuami zan in Mizo gam
lam Bus kingalou ding chia Mizo

ham a tangkou ziehun Mizo ham
atheilou zieh a apongsan ngah ana
hi hi. Mizo gam atunzou in Shillong
lam azuon kia a, a school kaina ding
30 val adawpleh mun khat mai mai
a kihong a, admission form ala a,
Principal in tammi nang fillup
ding, nasam nang heu ding, puonah
akang leh tawka a vom nang lei
ding achia, aman zong tawka vom
aman tawm khat alei a, tua zong
numei tawka ana hia, puanah a
lawmte a khat a kawm a, asil a,
tuazong numei puonnah ana hi
kia hi. Tuachin admit bawl ding in
College ah ahaw a, tambang in form
a fillup hi. “Ka pienni zingkallam
in tapsah a pieng, ka pien nin guo
azu a, Doctor hing piensah ahisih
a, Kanu hing piensah chia a fillup
leh Principal pan DOB kisan zong
theilou kai nanlechin zong fail
thou thou ding chin alungthah a,
College a pei in lampi gei a naupang
ten numei von a akivon zieh in
anuisan ua, aman lah thei vateh
lou, atawp ah anua thei leh hazum
in ka zum a, tuami ni in zum zong
ka zum a neu zong neu kakisa dieh
achi hi.

Tualeh Pasian kua thum
kawmkawm in kum 2 sung school
ang kai leh Pasian panpina tawh
asiampen in angpang a Medical
zilthei dingin a mark mu in zong
achin a, tuachin nungah ten zong
angai ua, aman zong angai vesam

hi. Hinanleh ham leh pau asiemlou
zieh in akikhen uhi.

Medical lam zilna dingin
Medical College asui a, USA,
England ah Scholarship apply
a bawl leh vangphat huoitah in
amu a, Armenia College a kai
ding in admit a bawlta hi. British
Parliament Speaker nu khu
Scholarship lam a thunei khat
ahia, Dr. Sasa alungsiet a tambang
in achi a, David in Mangpa kei koi
kahia, ka innsung mite zong bang
ahia, achi bang in Dr. Sasa in, Kei
koi kahia, Ka innsung mite zong
koi ahia, tam tantan a Pasian in ang
pui achi hi. Parliament mithupi ni
in vanleng a atuonkhawm lai un
amaugel zong kitheituoh lou in kei
Dr. Sasa tungtang dahkal 8 sung
kei tungtang maimai ahoulim uh
kaza a kidang kasa sengseng achi
hi. Tuachi’n British Parliament
apat in Dr. Sasa Letter ding atung
a, tambang in lai agiel uhi:-

Dear Dr. Sasa Armania na
umna a hing haw ding kahi chin
Deputy Speaker nun Parliament
letter head in lai athot a, Dr. Sasa
kung ah, “Nanu kahi ding Pasian
in ang theisah a na Nu ka hiding
na ut ei? Chia adoh leh hi ut valong
masih diei! achia, tuachin a tapa a
sisan a ahinsa tawbang in a bawlta
hi. Tuachi’n anu in Armenia ah
hun tomkhat um ding kahia, ka um

sung a ka zah ding in lamkai ten
Helicopter khat ang pie ua, kalkhat
sung mawngmawng khuolzin
khawm ding ihi, Achi hi.

England Leengpa in Dr.
Sasa England ah hing haw in chin
Letter head in chielna a bawl ua,
Dr. Sasa zong ava haw a, Airport
ah Police te'n ana man ua, heisung
a haw ding chin adong ua, aman
England Leengpa in ang chiel a haw
ding kahi achi leh aha uhi. England
Parliament ulienten ana Welcome
ua, pape zong apie ua, atawi didan
zong theilou in aah a bungbulam a
toi bangin ka tawi achi hi. Dr. Sasa
aneu apat migenthei ahia, kigoppi
ngailou, mungailou gamte amu a,
i thupi in leivui apat a lamtou chia
imu uh khu ahi. Dr. Sasa in England
Parliament House ah Mangkam in
dahkal khat thu agen a, a thugen
zou in aki en tiptep ua a ki nuisan
uhi. Aki nuisanna zieh uh ahileh
ka sapham ama un tengkhat zong
theilou amau sapham ken zong
tengkhat zong theilou tambang
lieng a kei singtangpa mimawl
Pasian in tamtantan a ang dopsang
ka chi chieng in lamdang kasa
a, kidang zong kasa hi, achi hi.
England a kum 7 sung aum nua in
ka gam lam uah kiel atung a mau
aga zieh in ka pei ngai ding ka chi
leh Leengpan England a hing haw
te tenden a ut ua, nang bangchi
dan a utloula chia adoh leh ka gam

Issue No. 7 [ July, 2022



lam uah kepding bawl ding atam
a mautam kiel zong atun zieh in
ka kep ngaiding chi'n adawng a,
bangteng hileh Myanmar (Burma)
aka Advisor te hing dong phot vang
achia, amaun i gam a nangpei sih
leh hithei lou ding achi ua, ka pei
ngaiva achi leh tuachi ahileh na
pei ngai taven chin pha asahpita
hi. Tuachin Leengpan na mipite
na zenna ding in damdoi kg. 200
na puo ding angchi a, Kg. 25 val
puoh phallou ahia, Airport ka tun
in Police ten ang check ua damdoi
tam zaza heisung a nalah ahiei
angchi ua, England Leengpa hing
puosah ka chileh pei tawle chin ang
hakheta uhi.

Nikhat Queen Elizabeth te
nupa Lailenpi ka khuo uah ni 10
taam in ang haw ua, ka inn uva a
gieh zan un, zusa ham toh a gim
utoh imutheilou in aum ua, zusa
ahi chileng la hoilou ding chin
Pasian kungah Mangpa zinlien
kanei a, zusa ham leh agin uh hing
control sah in chia kanget leh adai
vingveng a, zingkal in zusa ahi
kachi leh kidang asa sengseng uhi.

Dr. Sasa in agam kuol uah
khuo 200 bang um in akhuo akhuo
ah mi kiteng khawm in mi 500te
khu kikep ding dan zil in training
ka pie a, ha 6 sung ading neh leh
dawn ding England Parliament in
angthot uhi. England Parliament in

Dr. Sasa kung ah na gam uah bang
bawl lei na ut ei? Chin ang dong
ua, ka khuo uh lailenpi khu lampi
zong tung nailou chikg. 1 ilei ding
leh zong tun leh kuon a ni 8 lut
ahia, laithot zong tung theilou ahia,
tuazieh in Airport khat um leh achi
leh muol 3 kigawm in Airport ding
asiem ua May 2020 a siemzou ahia,
vanleng zong apeita hi. Tuazieh in
“Pasian akhatna a i koileh Pasian a
ding in ahitheilou bangma aum sih
achi hi (Lk. 1:37)”. Tualeh khawvel
pumpia kitenna thupitah mi 2000
kichiel nalah ah Dr. Sasa zong
atelpha a VVIP Card mu in khum
kitenna a pang dingin vanleng
ngah a Airport sunga atouna ah
Police ten na card la achi leh aman
ang mat ding uh hiva chin a zau
a, Police pan ahisih hi nangpen
tamsan a ding ding nahisih a,
amailam a VVIP 20 te lah a (Royal
Family) ding nahi bou hi, achi uhi.
Tuachi’n akung aum mite’n Dr. Sasa
kungah Pasial guolzawlna thupitah
nadong hi, achi ua enhuoi asa uhi.

Tuaziehin Pasian in ang
panpi nuam chiengin koiman
anang thei in adalzou sih hi. Pasian
in ei a dia guolzawlna i masang
a akoisa ahia, a tung nailou lehi
phahnailou ahibou a; thugentute’n
“Pasian thupha angah zou ten
anga ding uh” achi ukhu ahi. Ki
doupi nina (Second World War)
lai a khuo khat America sepai ten

asuhsiet uh akholai kimtah ua JESU
lim um zong ki satsie in England
kumpi in repair a bawlsah ua, alai
a JESU lim um zong a bawl ua
asiempha uhi. A siensuo ni in a
khuna puon a hawkhiet uleh “Jesu
khut langkhat umlou, na khut na
keng JESU Khut langkhat septang
a nasep ding chi'n lai akigiel hi”

Professor khat in a
naupangte kunga dangka 500
note khat alah a na dei uai? Achi
leh dei achi chiet ua, akhut a nuoi
chimit in na dei uai? achi leh dei
achi chiet ua, tuachin tuol a pai
in akenga tuonchil in tu in na
deina uai? Achileh naupangte’n dei
achi uhi. Tuachi’n Professor pan
bangzieh a na dei ula chia adoh leh
dangka 500 ahina leh amanphatna
(Value) abei tuomsih chia adawn

bang un, bagnchi lai pou in Jesu
Khrist Mangpa khu kikhel ngailou
in angai ngai ahizing mabang in
eite zong Pasian adia i manphatna
(Value) beilou hi. Tuamabang
in Setan in a utdan dan a hing
mehgawm in hing tuonchil le zong
Pasian in ang khotuona abei ngaisih
hi (Heb. 13:8).

Dr. Sasa in kei migenthei
bawn ka tan dia kilawmlou leivui
apat a ang lamtou na khu ka nu,
ka pate leh ka pite thumna zal ahi,
achi hi. Tuaziehin ei nu leh paten
ita inau leh itute dingin hitui kai leh
naptui luonga thum ding uh chi ang
kiphawhsah a, tuami’n leivui apat in
ang lamtou ding hi.

Mangpan simtute zousie
hing guolzawlta hen.

HATTUOM LEH AKEMTU

By:- Upa T.Mangnou
Presbyterian Church, Tuining

Thumapui. Simtute zousie, Hattuom neipa Jesu Krist leh Pa Pasian
min toh itna chibai. Hattuom lamkai, Upa, Pastor leh Evangelist mimal
kimin hattuom etkolna bu poimaw-te, e.g.Bible chilou, Constitution,
Pastoralia etc.-te deibanga sim man khollou priority zong pezou khollou
dinga gintatna inei ziehin Machieng group leh Kristian Taangkou velah
deisahna leh phatuom ngaina lungsim toh tam, “Hattuom leh akemtu”
chi thupi khu aban nei zel dingin theina tawm tah pumin kang guonggal a,
ketotpi dingin phamsa ‘Rev.Sai ai thang’ sinsahna, eite context toh kituoh
thei tan lakhawmin kanglui a, hattuom lamkaite’n ngaisang a ideibawl

chiet ngei ding zong ilamen hi.

Hattuom khu ‘Hagau Gam’,
mutheilou sil ahi laiin, ‘Tahsa Gam’
mutheia kivaihawmna ahi ziehin
hattuom lamkaiin, aetkol hattuom
dinmun atheisiem ding khu sil
poimaw tah ahi hi.

Tam thupi khu atomkim
thei pena gel ahi a, hinanleh basical
taha gel zong ahi hi. Tam thute
khu Bible toh zawhkhawm leh
mihing gama mutheilou (invisible)
hagau-te kepna dawkan ahi
ziehin ngaisaang ahuoi mama hi.
Hattuom enkoltute’n tam thute
toh kibulphu a, zung ahah sihleh,
pulam sil, ngaidan hoi tam tah
te’n dihna ga asuong zou sih a;
hattuom khu maam taha pei ding
ahi laiin a aivei thei a; khuchia
aivei kipawlkhawmna khu, nengap
lou pipi kawma, an neh teitei toh
kibangin ingaituo hi.

Hattuom ichi pen eima
khang abei nua chieng a zong umden
ding leh pei zelding a hiziehin,
a um nailou khangsawnte’n I
sulnua etton ding anei thei khu
Mangpa deidan ahi a, eima mizie
leh lemtheina mai toh makai khu
Bible leh Pastorali-a elngatna
asuoh ding hi.

Aziehpen Hattuom khu
Pasianin ni guh sunga asilsiemte

laha asiem ahi sih a, tuami zou,
hunsawtpi nua a Kalvari taanga
Sisan, Mei leh thu toh asilsiem tha
khu ahi bou ziehin, Pasian ngaiin
hattuom khu athupi in, a etlawma;
Tuaziehin Leitung mithupi leh
vaihawmte khutah akoi mai siha,
hattuom mite ngei akemsah zaw hi.
Tuaziehin tuabanga enkoltu satan
tang dingte khu Hattuom sunga
Pasian miguot leh hatna tangte ngei
ahi angai hi.

Hattuom khu mihing gamah
bukim lou tah ahi a, abukim nading
tah tah khu ang peikia a, amelmapa
tunga phuba alah zou chieng leh
Johanin kihilna amu naa, van
apata hing kesuh khosiengthou tam
leitunga hing kingah hun khu ahi
giap ding ziehin, tam mihing gama
hattuom khu alim (shadow) mai
ahi bou a, tua khu Jesu shina leh
thawkiana zieha zawlneite zanga
kitungding khu ahi hi.

Tuaziehin Pasian leh
mihing mitmua etlawm tah hattuom
leh aenkoltu hi dingin mihing lam
koikhie in, izui leh a Nna isep
piehpa Jesu Krist lung sui kawma
ama thakhela hattuom lamkaina
Nna ahi bou dan theisiem khu a
chabi hiding dan ahi hi.

Mangpa’n simtute zousie
guol zawl ta hen.

Hattuom chi leh aumzie:

Hattuom khu Hebrai ham
kammal ‘Qahal’ ahi a; Grik hamin
‘Ekklesia’ a kichi a, tam kammal
umzie khu Thuhun Lui term-ah gen
dan tampi aum a, hinanleh nounel
taha gensauna lam nuasie in, atom
thei lamin igen mai ding uhi.

Hattuom khu Pasianin
niguh sunga asil siemte toh asiem
khawm ahi sih a (Gen.1:1-3), tuami
zou hun sawt tah nuaa asiem, ama
a ding leh ama a kingahin, mishi
khuo leh akul kotkhah in zong
athuzaw zou lou dinga atunding
khu ahi hi (Mat.16:18; Kol.1:16-
18). A sisan toh aleia asilsiem tha,
thu mai hilou a, asisana asilsiem
tha (Nas.20:28; 2Kor.5:17); Mei,
Sisan leh thu toh asiemkhieh khu
ahi. Aziehte:

1) Biehinnpi: Pasian Hagau tenna
ding, Biehinn siengthou ahi
(Eph.2:21-22; 1Kor.6:19-20).

2) Pasian Innkuonte: Thutah
khuom leh kingahna (1Tim.3:15;
Heb.3:6). Hundamna thutah
kemtu leh supungtu.

3) Krist Mou: Krist-a dinga mou,
pumbkhat hipiding leh Hagau lam
ta hing dinga azah, thangse taha
ama a ding lieulieua akhaam
leh akihuuhpi mama khu ahi
(Kih.22:17),

4) Krist tahsa: Ama toh kizop,
agam nasep nadinga akhut leh
akeng ahi (Eph.4:13)

Abukim nailou, Leitung hattuom
khu abukim hun hingtungding
etsahna’n lei hattuom khu bukim
sah ding chi ahi a, abukim nailou
nazieh khu leitung ahi nahlai zieh
ahi a; tuaziehin Pasianin Hattuom
khu angai poimaw in, manpha tahin
angaituo hi. Tuaziehin hattuom
enkol ding khu Leitung kumpite
leh mipil misiemte khutah akoi mai
sih a, hattuom mite bou aenkol sah
sese hi.

Hattuom dih leh dihlou lat dan:
Sil khu a dih leh dihlou, atah leh
alem aum thei bangin hattuom
sungah adih leh adihlou aum a,
aneia bangin hattuom enkoltu in
aetkol hattuom khu bang hattuom
ahi chi theithei na aum ding hi:
Hattuom dih latdan:

1) Kipumkhat ding.

2) Siengthou: Krist sisana
kisilsieng (Eph.5:26).

3) Huopzou: Lei leh vana mi
zousie huop.

4) Thugin kingahnaah: Hundamna
khu Jesu Krist gintatna khu ahi
achi hi.

5) Nasep lamah: Bangkim Krist-a
ding bouin phatuom angai
ding a; Krist lama mi suhpung
asawm zing ding hi.

6) Sil ngai poimaw danah: Krist-
deilam lungput leh adeilam
hinkhuo zanga, pulam leh
silhoi leh kilawm chinteng
ahoi hi chimai lou a, Innsung

leh midangte lahah lungsim
toh kilem zela um leh bawl
dingin thuhilna angaisaang pen
ding hi.

7) Pankhawm danah: Thugin
kingahna leh sep sawmdan leh
ngai poimaw dan kibang neiin,
pankhawm leh kipumkhatna
lungsim leh kisuh phattuom
tuo chiet asawm ding hi.

Hattuom dihloute latdan:

1) Hundamna khu Jesu Krist
ginna chisam napi’n, Pawl-ah
amehbet zel uhi.

2) Bangkim khu Krist-a ding
chive samin, Krist lama mi
suhpung sangin, Pawl suhpung
lam angaisaang dieh ding hi.

3) Krist deilam chi ve samin,
pulam sil leh ngaina dante achi
zel uhi.

4) Midang te toh akilem thei
lou banah, midang te’n zong
akilempi thei sih uhi.

5) Kithutuoh lou, Krist leh
Hattuom peipi tawndante
pansan louin, mihing gelsiem
leh genhat leh amau hoisahna
bang zel a chi uhi.

6) Sil khatphot phot lambe leh
theibe sawm louin, eima
chiindan, dinmun, theisiem
dan chieng toh kituohin achi
zel uhi.

7) Ama pawl hilou, midang nasep
hoite suhsiet leh suhbuoi khu a
napi pen leh atuina uh ahi hi.

Hattuom piching leh naupang
latdan:

Hattuom enkoltu in aetkol
hattuom khu pichin lam anaw ei, a
nawsiei, chi athei sihleh, silkhawh
mama ahi ding hi.

Hattuom ichi pen sunggil
lama Hagau nasep khu apoimaw
pipen hizing kawmin, mihing
kipuihuoina leh kithuhilna khu
apoimaw diehkhol hi. Tam thute
ngaisahlou, hattuom khu bangchih
tanin zong akhangtou ngai sih ding
hi. Lamkai maimai hi a, tam thute
ngaisah lou mi’n a uop hattuomin
pichinlam anaw ngai sih ding a;
khangtou chi umzie zong atheipha
dan sih ding hi.

A: Pichin lam manaw hattuom

lat dan:

1) Ginna leh Thutah theina lamah
khanletna leh mumal anei
deudeu ding hi.

2) A ginnain kingahna detdou leh
muonhuoina neiin, ginna ah
deidan ngiltah neiin adetdou
semsem ding hi.

3) Pasian a pata mu ding mai
lamen louin, guolzawla um ahi
thu kitheina toh silpieh nopna
lungsim anei pai ngal ding hi.

4) Hattuom-te bawl ding thuo
thumte:

a) Pasian Bieh: Pasian bieh
khu Pasian kumtawn zepi
toh kituoha bieh asawm ding



b)

a, Lasah dan, biehinn sung
kipuihuoi dan, thugen dan etc.-
te ah pulam mi leh naupang
tuoltaite mitmua a Pasian
sienthouna leh za um dan
langsah thei dingin Pasian
bieh asawm ding hi. Pasian
biehna khu sil bangkimah
Hagau chawm thei ngei ding
leh mikim huop thei chiet ngei
dingin zong bieh asawm ding
hi. Khantan Hoi thezaah chi te
angaikhawh ding hi.

Ama kienkol: Tam khu mimal
tanchin genna hilouin, Hattuom
tungtang thu genna ahizaw hi.

Hattuom ang pichin chiengin,

Hattuomsunga mihonte khu:
Buohkaai lou, zomthawlou,
siengthou leh al taha umin,
ama leh ama khu hattuom thupi
tahin ang ki pekhe thei ding hi.
Pasian apata amu guolzawlnate
khu, Hattuom suhkipna, suh
hatna, suh siengthouna vanzah
hidingin pan ala ding hi.

Ama tuolsung hattuom mai
huop louin huoplien lungsim
zong anei thei ngal ding hi.
Hattuom a dingin Chawmna
Ann hoi leh dihte khu nei
asawm ding hi.

Pasian biehna lasah dante,
Bible sim dante, thugen dante
khu hoi tah leh dih taha nei thei
na dingin pan ala ding hi.

R/
A X4

%

X/

%

c)
1)

2)
d)
1)
2)

3)

Bieh sung Pasian biehna lasah
dan, lenkhawm vantaang lasah
dan, Labupi zahdan leh ahun
bang zela la telin sah siem suoh
thei nadingin pan ala ding hi.
Labu a um, la te zong sah
theilou tahluot leh sah dihlou
nei tam chite umlou dingin pan
ala ding hi.

Pasian bieh kikhopna kepsieng,
hun kemdih, hagau chawm thei
dinga sil khat phot, siengthou
tah, hoi tah, dih taha bawl
apoimaw dan theisiemin, ama
tuolsung kisuhlim nading
mai angaituo ngai sih ding a
luonkhieh sawmna lungsim
ahau ding hi.

Khantan Hoi nasepna khu
thumai hilouin, silpieh piehna
khu ahi a, khummi’n tuolsung,
gamsung, pulam tanpha ahuop
sieng keii hi.
Tuolsung:
Genthei,
somdawlna
Damlou ve leh thumpina

Meithai taga

Gamsung:

A sem leh kipekhe thei ding mi
siemkhieh

Khantan Hoi nasemte a dinga
thumpiehna

Khantan Hoi nasep nading
Fund siem (Missionary Fund
ngaisanna)

Gam pulam (Mission Field
etc.).



1)

f)
1)

2)

3)

4)

5)
6)

1)

2)
3)

4)

Hattuom peidan taangpi etin:
Hattuom pichingin ngaidan
khat phot khu: hattuom
kalsuondan taangpi enin kal
asuon ding hi. Hattuom ngatna
lam leh thudawi latkhiehna
khu Khawmpi thusuoh leh
Committee tawndan taangpi te
khu ahi hi.

Hattuom maintenance:
Hattuom leh asunga silte
(Church Properties Record)
Upa kinamdet hun leh, aum
nawnlou hun uh Record kizen
tah leh Birth & Death Register
etc.

Hattuom masawn dan
chiemtena bu (Activities record
bu)

Hattuom min gelna bu (Census
kizen tah)

Tholawm gelna bu kizen tah
Committee thulel gelna bu
leh thului gelna buluite kepna
Custody kizen taha keptup etc.

Pichin lam manaw lou
hattuom lat dan:
A theidan ngainate chilou,
theibe leh zilbe ding sawm
ngailou.
Ginna bulkip leh kingahna
chintawh neilou
Kithuhilna anei tam lou banah,
kithuhilna lam ngaisaang lou.
Pasian biehna lam ngai
poimawlou (Biehin sung umzie

5)

6)

7)

8)

kalkim thei lou).

Ki etkol hoina neilou, bangma
zousie ahithei bang bang chi
mai.

Khantan Hoi puonzaah leh
gentheite somdawl, dopkaang
leh suhhat dan ding lampi
ngaisah lou

Committee dawngda, lungsaan
ngaplou, a ki peithei liei liei
phot leh chi mai (creative mind
umlou) etc.

Missionary nasep ngaisaang
lou.

Hattuom pienzie:
Hattuom chi leh hattuom umzie

1)

2)

igennaah Protestant hattuom
zousie khu amin leh ahi-na
kibangin eihuopkhawm chiet
uhi. Tuasungah hattuom chi
kammal khu nam ni a khen ahi:
Mutheilou hattuom: i.e.
Ginna zieha hundamna tang,
mipiengtha-te leh

Muthei hattuom ahi a;
Tam muthei hattuom khu
mipiengtha aloma umkhawm,
apostle-te thugin poma,
Pasian thu puongzaah dinga
kipawlkhawm, Mangpa
theiziengna (Sacrament)-te
kulmut taha bawl a, kipuihuoina
leh kithununna neia kikembit,
gingtu hon umkhawmna khu
ahi (Heb.2:12-13; Kih.1:11;
Nas.6:4).



1. Presbyterian Hattuom: d) Mawpuonna

1) Tam hattuom khu kum 1841 e) Hamuonna leh kipathu genna
lai a Welse Calvin apata hing f) Kithumpi tuo na
piengkhie ahi a, ama keng toh g) Pasian thu toh kihilna
ding, ki-etkolna dan detdou h) Sacrament neh khawmna

nei a, Hagau lam zalenna i) Silpieh- leh sil lat

huoplien mama pawlpi ahi a, j) Guolzawlna te, Mangpa

Upa vaihawmna toh kilamkai Ansieng hawm leh Baptisma te

pawlpi ahi hi. ahi a, tuate bawl dingin Siempi
2) Tam Hattuom in mun guotsa (Minister) dinga guot tuom

munah Pasian bedingin kaal (consecrate)-te’n abawl uhi.

tenga peikhawmin anei a-te

Pastor-te leh a title-te, Upa leh a
role. Qualify Pastor leh alah
dan. (To be continued).

abawl uhi:
a) Phatna lasah (Hagau chawmna)
b) Thumna (Pasian toh kihouna)
c) Khiel ngaidamna

MISSIONARARY THU
(Thupi ding in Rom 10:15).
- Upa P. Khamminpau,
S. Vengnuam

1. Sawl ahisih uh leh bang achi za ding uoi? Agen a um kei leh koi in
athei ding uoi? chi thupi zang in saulou in ki houlim lei i chi uh ahi.
Ahing kan loute sui in ka um a ahing sui ngailoute mu in ka um a ka
min a kihan ngailoute Namte kungah tanah ka um hi. I Mangpa Jesu
ngei zong missionary nasem a ahing umlai in Kanan numei nu toh a ki
houlimnate i ngaituo chieng in kei Israel mi gammangte kung chilou
ngal in sawl kahi sih achi hi.

2. Kanan numei nu in zong hive aw Pu hinanleh uiten zong apute uh
dawkan tung a anneng kia a ngah sam vele achi leh i Mangpa Jesu in
zong Kanan numeinu na ginna thupi hina maizen e, na tanu a dam
zouta achi hi.

Nidanglai in Israel mite leh Kanan mite leh Jentel mite bang a zong
kisim khaloute leh thei zong kithei khalou Namte ihilai un ama ngei
in hing kan ngailoute sui in ka umding a hing sui ngailoute mu in ka



um ding achi, hing kan ngailou
namte mu in ka um ding achi hi.
Hallehluiah Mangpan thupina
tangta hen.

. Aziehpen imut duna hagau
natung uah ahing sungbuo ding
hi. Na mit uh ahing sing sah
ding hi. Koima khantanhoi thu
toh kalsuon a thugen a houlim
ki um ngap nawntalou hi. Mani
innsung ki buoipita, mani angma
sielna leh ki deikhawpset in
leitung i sakhuo uh i zang khielta
uhi. Tuabang hinapi in a aw uh
leitung pumpi ah akiza a, athu
uh khovel kawlmong dawng in
akiza hi (Late 19:4).

. Akhuo muthei louna ding in
a mitte uh hing miel henlen,
khantanhoi thu i lunglut na ding
in a mitte uh hing miel hen, a
kawngte uh kithing ngit nget
hen. Bible i sim peilouna ding
in i mitte sinsah in a umta a, i
kawngte uh thugenna lou in leh
thu naman lou genna in i ding
in i kithing uhi. Tua ahiman in
a huntah in athu genna ah ahing
sulang hi, khuchi in i hundampa
Pasian thupieh in kapuong kheta
hi (Tita 1:3).

.Muol leh tangte kan a
khantanhoi tun a lemna
thu theiteng tangkoupi a,
tanchinhoi kipahhuoi silhoi tun
a Hundamna Thupha tangkoupi

a Zion kunga na Pasian in vai
ahawm hi chi mite kalsuon
kilawm hina maizen e miten
khantanhoi a hing mu tahtah
chieng in a biel mite leh apawlpi
in ahinlaw hi, zong a phattuompi
uhi. Khantanhoi thupha gen a
vahte kalsuon a kilawm maizen
e, i biel sung a i hattuom mite
toh Pasian thu ahoulim ngap
zong ki um nawnlou. Sakramen
a bawlkhiet uh leh thanga leh
zung nga kisa gawp in lungkim
mai na umdan leh na gamtat
dan khantanhoi toh akituoh
nai nakal suon ah miten hing
muchieng mama hive aw...Unau.

. Miel tate na hi sih ua, vah tate

nahita uh vah nanei sung un
vah gingta un, Vah tate na hing
hitheina ding un chi ahiman
in i kim, i pam a umte a dingin
vah tuntu i hina uai mite a
ding thuohpitu i hina uai, mite
lungmuontu i hina uai, mite
a ding in khantanhoi tun a
kalsuon kilawm ihi uh kisam hi.
Vah gingta i hileh mite vahmu
leh nang vahmu aki bang ei,
sanggam kiveltha madi le.....

Mangpa kuon in ka gending hi.

Khiel leh miel a teng mite kung
ah a khelvang ua Khrist shina
miteng dia kilden a na umna
chi ahiman in nang leh kei
bang chihlai pou in missionary



na semdia ang dei gige ahichi hun khat um ding hi. Mangpan
sanggam it aw, kitheimaw ken, athu i gente, i tanchiet ua ding
zing leh zan a na hunding leh in guol hing zawlsahta hen.
thiltung ding na theikei hi. Hallehluiah, Amen.

Nasem tamta leng maw nachi

BAPTISMA TANSAH DAN LEH
NAUPANG BAPTISMA THU

(Doctrine zilna)
- Rev. Dr. Hangpi Manlun

“Tuanah khum zaan mama in Thong chingpa’n amau zawpi in
amaliemnate uh a silsieng pieh a; tuachi in thakhat in ama leh a
innkuonpite’n Baptisma a tangta uhi” (Nasepte 16:33).

1). Thumapui:

Hattuom masate hun akipat in Baptisma tansahdan chini um
in akilang uhi. Khatna ah, Phum thaw thu ahileh Hattuom masate in
gingthate Baptisma a tansah chieng un, Tui ah phumun Pa, Tapa leh
Hagau Siengthou (Trinity)-min in’ thumvei a phum uhi. Tui a phum
in Khrist shina, vui a, a umna leh a thawkianate etsahna ahi. Tami in
Khristian Baptisma tangtu leh Khrist khu a kizop hi chi a ensah hi. Anina
ah, Tuitap/Thethaw ahi. Tami, Baptisma tansahdan dangkhat ahileh,
Tuitap ahisihleh, Tui thethaw khu Baptisma tangsahtu in ataangtu lutung
ah ‘Trinity min’ (Pa, Tapa leh Hagau Sengthou) min- in a the/tap thaw hi.
Tam khu, ei Presbyterian Hattuomte bawldan ahi. Tam bawldan khun a
etsah ahileh Khrist sisan khu khel ngaidamna diing in a hing luong hi chi
etsahna ahi. Tuabanah, Khrist sisan in migiloute khelna a sawpsieng chi
etsahna zong ahi. Ahin, ani-un kilamdanna seng aum sih uhi. Baptisma
khu, ‘Phumthaw’ ahisihleh ‘Tapthaw/Thetaw in’ tang leizong apoimaw
pen khu a tangtu leh Khrist kizopna khu ahizaw hi.

Tualeh, Pentecost ni-a, Peter thugen apat in gingtha 3,000
(Sangthum)-vel ang um ua, a unpi-un-Tui a phumthaw in Baptisma
tangsienglou maithei ahi uh chi khu ‘Thethaw/Tapthaw’ pawmte/zangte
ngaidan ahi. Tuaziehin, Trinity min a thethaw in zong Baptisma tangsahva
uh chi khu a ngaidan uh ahi.



2). Baptisma vanzahte: A tansah
na ua phuiteng ding khu- Pa, Tapa
leh Hagau Siengthou min a tansah
ding uh ahi (Matt.28:19)-chi i gen
zouta uhi. Tualeh, Avanzah dingte
khu ‘Tui’ ahiding ahi. Tuabanah,
Annasem dingte khu Hattuom in a
mi guottuom u’leh namdet/thaunu
(ordained pastor)-ten atangsah
ding uhi. Hinanlezong, Hattuom
pawl khat in a thangbawl ua, a utut
in a bawlthei mai ua, tuakhu Bible
zilsahna toh a kikal hi.

3). Baptisma khu khatvei maimai
tan diing ahi: Mangpa khat, ginna
khat, Baptisma khat, bangkim
Pasian leh Pa khatbou a um hi (Eph.
4:5-6). Tuajiehin, baptisma khu
damsung a khatvei tan diing ahi a,
tulai gindan dihlou khenkhatte’n,
amau pawldan a tangloute adem
ua, Vangam kailou diing pou in
agen uhi. Tuaban ah, a pawl ua
lutte baptisma a tangtha sah
zel uhi. Tam khu pawl suina lel
ahinuom mama hi.

3.1). Koite’n Baptisma a tan diing
e? Baptisma tang ding thu ah
zong ngaidan kibahlouna a umkia
hi. Chi-ni (2)-in a khenthei hi.
Tuate ahileh, Piching leh Naupang
Baptisma pomte leh Piching
Baptisma maimai pawm a Naupang
Baptisma pomloute a hi uhi.

3.1.i). Piching Baptisma: Jesu
gingta masate khu mi piching ngen
ahijieh un piching Baptisma tansah

u’khu Hattuom masate chindan
khat zong ana hi mawng uhi.
Ahivang in, i Bible uah pichingte
maimai baptisma tansah diing
thu a umtuom dieh sih hi. Tualeh,
pichingte maimai baptisma tansah
ding ahi chi pawm pawl, adiehin
Unau Baptist hattuomte leh a
dangdangte ahi uhi. Amaute,
pawmdan, in Baptsima khu atangpi
in kum sawm-le-nga (15)-nuailamte
baptisma atangsah sih uhi.

Tualeh, baptisma tang dingte
khu atan masangun a pientha ding
uh a hi chi zong a pawmdan uh
ahi. Mi piching lou leh piengtha
loute khu baptisma tansah lou
ding ahiban uah, atanchieng ua
zong Tui a phumlut vateh ding chi
zong a pawmdan uh ahi. Tualeh,
naupang baptisma leh thethaw
atansah zong a pawm sih uhi.

3.1.ii). Naupang Baptistma tansah
khu Judate bawldan zong ahi: |
sahkhuo biehdan u’leh zuidante
u’khu atangpi in masanglai,
Juda sahkhuo zui tute chindante
ahitangpi uhi. Tam baptisma
tungtang ah zong malai a Judate
chindan leh bawldante zong zuithei
tan in i zui uhi. Thuhun Lui ah,
Abraham hun apat in nausente khu
thuhun a teltheina ding un ‘Teep’
atansah uhi. Thuhun Tha Hattuom
in ‘Teep’ tangsahlou in Baptisma
a tangsah zaw uhi. Ahivang in,
Hattuom hing lien deudeu in



innkuon a Baptisma tang ang um
zelzel uhi.

4). Nausen/Naungeh Baptisma
thu: Naupang baptisma tangsah
hattuom liente ahi uh leh, Roman
Catholic, Orthodox, Protestant
Hattuom a pawllien khenkhat-
Anglican, Presbyterian, Lutheran,
Methodist leh pawldang
khengkhatte in nausen/naungeh
baptisma a pom un atangsah
uhi. Nausen, Baptisma tansah
tungtaang ah ngaidan tamtah
umnanleh ajiehte igen diing uhi.

4.i). Thuhun Tha ah innkuon a
Baptisma tang thum a um ua,
Tuate khu: Innkuon a Juda sakhuo
a lutthate in zong a innkuon un
Baptisma a tang uhi. Tam bawldan
zui in Hattuom masate zong,
innkuon ua Khristian a lut ut a
umleh a innkuon un Baptisma ana
tangsah uhi. Tualeh, i Bible uah
innkuon a baptisma na tangte i gen
ding uhi. Amaute:

i). Ludi leh a innkuonte (Nasepte
16:14-15), ah i mu ua, ii). Phillippi
Suongkul ngahpa leh a innkuonpi
(Nasepete 16:33)-te leh iii).
Stephen leh a innkuonpiten, (I
Kor.1:16)-ah, baptisma anatan thu
uh i mu uhi. Tamna, i gen innkuon
thumte baptisma tangte lah ah
naupangte zong a zau/tel ngei ding
ua gintat ahi uhi. Khristian innkuon
hing pung in innkuon a Baptisma
tan khu Hattuom masate bawldan

khat ang hita hi.

Tuabanah, Penticost ni a Peter
thugen a piengtha mi sangthum
(3000)-ten, baptistma a tanlai
un zong naupang bangzat e khat
jaungei ding ua gintat ahi uhi.
Tuate zong baptisma a tansah laiun
khatkhat a tui a ban phumlouin
a thethaw pawl a baptisma tang
pawl zong a um ngei ding ua hisap
leh gintah ahi uhi. Tualeh, a tung
aigen uhinnkuon thum baptisma
tangte lah leh Pentecost ni-a Peter
thugen gingta a baptisma tangte
lah ah zong naupangte a jau/tel
ngei ding uh chi khu i kingahna
uh ahi.

5). Naupang Baptistma thu
Thuhun Tha gendan in: | gensa
mabang un, i Bible uah Naupang/
Nausen Baptisma tan-le-tanlou
diing thu atuong sih hi. Ahin, Jesu’n
zong Naupangte akipahpidan leh
angaidan i mu uhi (Mak. 10:14).
Juda sahkhuo hunlaiin, a tate uh
Teep a tansah u’leh Juda sakhuo
sang a lienzaw Khristian sahkhuo
ah vang Juda mi Khristian hite
in a tate uh Baptisma atangsah
ngeingei diing uhi.

Tualeh, Baptisma khu
Pasian thuchiem bang a hundam
tanna diing a i ngai u’leh Naupang
Baptisma khu a deihuoi sem diing
hi. Baptist Theologian W. Robinson
in “Baptisma hi Hattuom a lutna
lampi ahi” achi hi. Tuajiehin,



naupangte zong Hattuom a lut un
mun anei ngei ding uhi. Reformed
Church (Siemphat hattuom)-
kichite in gingtu nu-le-pa leh a
tate uh Hattuom member a ngai
in Baptisma a tangsah uhi. Thuhun
Tha ah zong gingtu innsung a pieng
a, a pichin chieng bep ua baptisma
tang i mu dieh sih uhi. Naupang
khu ang pichin leh deiteel theina
ang nei hun bep ngahlou in, gingtu
hingal diing a nu-le-pa mawpuohna
ahi uhi. Tualeh, Baptisma in
“Hattuom mi hina chiemteena leh
khiel kisiana etsahna leh Hagau
Siengthou a kituitapna etsahna
ahileh gingtu tate Baptisma tansah
khu sil hoivawt” ahi.

6). Hattuom masate’n Nausen/
naupang Baptisma atangsah
uhi: Awle, Kumzabi thum (3)-na
laivel in innkuon leh Naungeh
lai a, Baptisma a tansah u’khu
Hattuomte chindan/zahdan ang
hita hi. Tualeh, Naupang/nausen
Baptisma tungtaang a Hattuom
Pa (Church Fathers)-khen khatte
thugente uh en va-ui:

6.i). Justin Martyr (100 AD)-
leh Irenaus (14-200 AD)-te laigel
akipat in Hattuom masaten zong
naupangte Baptisma ana tangsah
uh ahidan i mu hi.

6.2). Hippalytus (170-236 AD)- in
pichingte mabang in naupangte
zong Baptisma tansah ahi thu uh
agen hi.

6.3). Origen (186-253AD),
Augustine (354-430)-te’n zong
naupang Baptisma tansah ahi thu
ana gen uhi. Hattuom masate’n
naupang ana Baptis leng jieh un,
eite’n zong dan a nei in, i Baptist
uhi.

Tualeh, naupangte baptistma
i tansah chieng un i pong tansah
sih ua, ang piching ua sie-le-pha
ang thei masang ua, a nu-le-pa
amaw, a enkawltu penpen in
Pasian deibang a, a etkawl ding chi
a thuchiemna a nei zoutah chieng
un baptisma kitang sah pan hi.
Nu-le-pate’n, a tate uh Khrist leh
Pasian kung a, a pui in a apkhie uh
china ahi. Mangpa thununna leh
zilsahna a khanglien sah diing in
a kichiem ua, amau zong a kilan
ngal uh chi a ensah hi. Tam khu,
Nu-le-pate bawl lawm mawng zong
ahi. Tuabanah, naupangte khu ang
pichin ua sielehpha ang thei chieng
un, hattuom in pichingin i lalut ua,
tuami nua a khelna a bawl u’leh
ama uh mawpuoh ahita uh china
ahi.

7). Baptisma phattuomnate:
Baptisma khu hundamna i tanna
diing ua i tan diing uh ahisih a,
hundam taten hundamna itan
ziehua itan ding uh ahizaw hi.
Pienthana etsahna, namdetna,
leh puongzahna chiemtenate ahi
uhi. Mangpa Jesu ngel in a mite
chiemtena (seal)-diing leh Hagau



sil poimaw a tanna uh hi diing in
ana siem a, ana namdet ahi. A
umzie khu Sepai training zoute’n
sepai tahtah ahitheina diing ua,
kichiemna (Kasam/gawsam)-anei
bang uh ahi.

A gielpa Thukup:

Awle, gentah sih leh zong ken zong
naupang ni baptisma ka tang asah
tuoh gel uhi. Vangsiet umtahin
ang muolliem san ua, ashi ni-un a
progam uah baptisma katan sah

thu a kigel gel uhi. Tualeh, tangsah
lou-in shi le uh anu-le-pate ding
un lungsim nop louna a nei ding
uhi. Nu-le-pate bang a, Pasian gam
luo ding leh satan nei ngei ding
ihisapna ua itansah uh chi lei zong
i chi khiel sih ding uhi.

(Note: A sources/ Refenrences
te khu nivei thumvei kigel koikoi
ahiziehin kang tanglang thei sih a,
simtuten nang ngaisiem ding un
kang ngen hi).

Presbytery Level
Solfa Training
Awnchinkap Khuo,
MGP

Presbytery Level
Solfa Training
Tuining,
MEP

Presbytery Level

Solfa Training
Singngat,
TP



/

./Vg.etna.

Simtu deitahte,
I Mangpa Jesu Khrist min in chibai ka hing buh masa hi.

Pasian mapuina toh July ha ah i ding touta ua tam tan hing puitu
Mangpa Pasian min i phat uhi.

Tua ahi toh kituoh in I Khristian Tangkou uh lam man pe nailouten
lungsiettah a i Hattuom ua Agent te kung ah ana pe chiet ding in i
kingen uhi. Tualeh Life Member, Patron Mamber leh Special Gift
bawl utte a ding in bangchi lai pou in zong kot hon zing ahi chi zong
i kitheisah uhi.

- Editorial Staff
U J

ZPYF Column

Pasian mapuina leh a umpina zalna in ZPYF in maban ah I Khawmpi
ding u toh kisai in tour leh campaign neina ding a programme detailed
leh Group list kibawlt tam anuoi abang ahi :-

66™ GENERAL CONFERENCE 2023 CAMPAIGN

DETAIL PROGRAMME

GROUP- A

Date 9™ July,2022(Saturday Night) Sugnu

1. Puitu :- PuJacob Seiminthang

Pantu :- Pu Lianminthang

Programme highlight :- Sye Sienminlian

Hunpi :- P/P. Gouginsang

Tawpna guolzawlna :- Rev. P. Ginzalal

AW

Date 10™ July, 2022(Sunday sun) N. Khaukuol
Puitu :- Pu Zamlianmung

2. Pantu :- Pu Jacob seiminthang

3. Programme Highlight :- P/P. Gouginsang
4. Hunpi :- Sye Sienminlian

5. Tawpna Guolzawlna :- Rev. P. Ginzalal

=



Date 10" July, 2022( Sunday night) Tuining
1. Puitu :- Sye Sienminlian

2. Pantu :- Pu Lianminthang

3. Programme Highlight :- P/P. Gouginsang

4. Hunpi :- Rev. P. Ginzalal

5. Tawpna Guolzawlna :- Bieltu Pastor
GROUP-C

Date 16™ July,2022(Saturday Night) Behiang jang
1. Puitu :- Pu Thangkhansiem

Pantu :- Nh. Naomi Goulianching

Programme highlight :- Pu. Goubiaklian

Hunpi :- P/P. Samuel Khamsuankhai

Tawpna guolzawlna :- Bieltu pastor

v wN

Date 17" July,2022(Sunday sun) Singngat
1. Puitu :- Pu Goubiaklian

2. Pantu :- Pu Thangkhansiam
3. Programme highlight :- Sye Khupsuanmung
4. Hunpi :- P/P. Samuel Khamsuankhai
5. Tawpna guolzawlna :- Bieltu pastor
GROUP-A
Memberte :-
1. Rev. P. Ginzalal
2. P/P Gouginsang
3. Sye Sienminlian
4. Pu Lianminthang
5. Jacob Seiminthang
6. PuZamlianmung
GROUP-B
Memberte :-
1. Rev. Dr. Hangpi Manlun
2. Pu Ginmalsawm
3. Pu Mangzalal
4. Pu Jacob Suankhanlian
5. PuKamkhenhang

6. Pu Ginminlian
7. Nh. Hoineithem
8. Pu Pausuanlian

GROUP-C
Memberte :-

1. Pu Goubiaklian

2. P/P Samuel Khamsuankhai

3. Sye Khupsuanmung

4. Pu Thangkhansiem

5. Nh. Naomi Goulianching
Pasian in lawching tah zat thei in hing mapui in hing umpi tahen. I
programme te uh I thumna ua theichiat va ui.

T. Naomi Goulianching
Youth Co-ordinator, ZPYF

ZPWF Column:
JUNE HA SUNG A TUNNU LIMBEL PANPITE:
(w.e.f. 1st June - 29th June , 2022)

1.PWF Moreh (MGP) Anntang..........cccccecvveeerieenreeenneenns Rs. 1800/-
2. PWF Tongdam, Anntangtang...........c.ccceeveeerveeerveennnennn Rs.  950/-
3. PWF Awnchinkap Khuo Anntang Kg.73 ....................... Rs.  300/-
4. PWF Bengaluru........ccccoeovieiiiiieeiiecie e Rs. 10540/-
5. Niangpi, Zomi Colony .......ccccceeevieeeiiieeiieeeieeeeiee e Rs.  3000/-
6. Donneiching, Central Church ...........cccccoevivieiiiieninen, Rs. 500/-

7. Lunzangai, Central Church ..........ccccoooviiviiiiniiiiiees Rs. 300

8. Dimneiching, Central Church ...........ccccocoviiiiiiiniennne. Rs. 1000/-
9. Manneihat, Central Church ........ccccccccvviiiiiiiiii, Rs. 1000/-
10. Julie Lamneu, Awnchinkap Khuo ..........ccccoecveenennns Rs. 2000/-
11. Khaizamang & Mandeiching, Zomi Colony ............... Rs. 5000/-
12. P. Church Muallum

a. Upa M. Zamthang ...........ccccceeviiiniiieeieeeieeeiee e Rs. 250/-

b. Nu Kimbawi ......ooiiiiiiiiiiiieeeeeee Rs. 20/-

C. PAMIN ZOU ..o Rs.30/-

d. NU SUQNNiang ........cccceeevveeerieeeiieeeie e eeeeesveeeenee s Rs. 40/-

e. KNP Hau Diamond ..........ccoooeiiiiiiiiicceeee Rs. 10/-

f. Nu Ngaikhanniang ..........cccccceeviieniiieniieecie e Rs. 10/-

g. Nu Kimneiching .........cccovveviieeiiieeiiecieceee e Rs.30/-



h. Pa Tongminthang ...........ccccceevvevviieiiienieeiieieeeeeeee e Rs. 20/-

1. Nu Chinglienmankim ............cccecvvevviienieniieenieeieeneeeeenn Rs. 70/-

J- PaSuanpau ..o Rs. 100/-
K. Pa Mangboi .......ccveviieiieniieiiecie e Rs.100/-

1. Pa Khupsienthang ............ccccocceevieniiienieniiieieeieeeeeen Rs. 100/-
m. Pa Thangkhankhup ..........cccccooeviiiniiniiiiieeieeen Rs. 10/-

n. Nh. Deiching .......ccccccoevieiiiiiieiiieiieeeeeee e Rs. 100/-
13. Hangmuanthang, Central Church .........c...cccccveernennen. Rs.500/-
14. Chichiin, Mualjin ........cccceeeiiviieiieiecieeeeeeeee e Rs. 1000/-
15. Lalzuimawi, Mualjin .........cccoeeeeevieenveeiiieieeieeeeeen Rs. 500/-
16. Rev. Kapsuanthang, Singngat ..........cccccoevveeiiennennnn. Rs. 500/-
17. PWF Chennai, Anntang tang............c.cccceevveeveennnennnenn Rs. 2000/-
18. P. Church Tuining

a. Nu Hauching .......cccccevviieiiiniieiiecieeeceeeeeeee e Rs. 60/-
b. Upa H. T. Mang .....ccccvveviiieiieiieeieeie et Rs. 50/-

c. Upa Ginsuankhai..........ccooeveviieriieniienienieeieeeeeee e Rs. 300/-
d. Rev. Mangmuanthang ............ccccceeevvevieniiienieeieenieenen, Rs. 100/-
e. PaT. Pauliankhup ........cccoooeviiiiiiiiiiiiicciecieeeee e Rs. 50/-

f. Nu H. Chinsianching ..........c.cccceceevviienienciienieeieenieeen Rs. 50/-
2. P1 Chingboi .....cccovieiiiiiiieiiecieceeceeeeee e Rs. 50/-
19. PWF Zomi Colony Anntang kg. 119 .........ccccveeneennenn. Rs. 250

20. PWF Manniang Khuo Anntang kg. 43
21. PWF L. Gangpimuol Anntang kg. 72
22. PWF Behinagjang Anntang kg. 30
23. PWF T. Munnuam Anntang kg. 30
24. Zomi Colony Hausate, Anntang kg. 50/-
25. PWF Singngat Zoveng Anntang kg. 106/-
26. PWF T. Daijang Anntang kg. 47.2
27. PWF Mangjing Anntang kg. 49
28. PWF Shillong, Anntang tang ...........cccccceeevveevveeneennen. Rs. 3000/-
29. PWF Teisaljang Anntang kg. 40
30. EBCC Jordan, Vengnuam South, Anntang kg. 50
31. PWF Hiangtamjang, Anntang kg. 40
Petu zousie Mangpa’n hing gualzawl ta hen.
Note : Adih lou khate Office a suh dih thei zing ahi.



1. Upa Gouzamang

5. (L) Upa Liansuanpau
9. Upa Langginmang
13. Upa Khamchinjam
17. Upa Chinkham

21. Rev. Retd. Tualzachin
25. (L) Pu Tuanzapau
29. Upa Khaichinmang
33. (L) Hav. Khamzahang
37. Pi Zelkhochiin

41. Pu Goukhanmang
45.
49.
53.
57.
61. Pi Thangneivah
65.
69.

o

Pu Haukhanpau

Pi Donkhonian

(L) Upa Khamkhanhang
Upa Jamsianmung

=

Pu Hauchinlun
Upa T. Kaizalam
73. Rev. Khamchinkhai
77. Upa (L) Chinpu

81. Upa P. K. Soia

85.
89.
93.
97. Pu Ginsuanhau

101. Upa S.K. Khama
105. Bhim Prasad Ghatani
109.
113.
117.
121.
125.
129.

Pi S. Chingkhanmang
Upa Nengchinkap
Pu Hauliankap

Pi Mannuamching
Pu T. Kuppa

Nu Kimneihoi

Pu P. Sanjiv Zou
Pu L. Thenkhosoi
Pu P. Tongthang Zou

2. Pu Hav. Khamchinkhup
6. Pu Khamchinthang

10. Upa S. Nangkhanlal
14. (L) Upa D.K.Manlun
18. Upa Ngulchinkham

22. Rev. (Rtd.) H. Nengzatun
26. (L) Rev. Ginchinjam

30.
34.
38.
42. Pi Chingzalam
46.
50.
54.
58.
62.
66.
70.
74.
78.
82.
86.
90.

Rev. Stephen Chinzathang
Pi Vungzanuam
Pi Hatkhanvung

Pu Tuallianmang

Upa Henzakhup

Shie Laangkhanlal
Upa Ginzadong

Pu Khamzathang
PuT.S. Lal

Pu Paul Henkholal
Rev. Zamlianpau

Pu Zamkhanthang

Pu Goukhai

(L) Pu Vumchinkhup
(L) Upa Jamkhongam
94. Pi Chinnu

98. Upa (L) Langminthang
102. Pu Jamkhopao

106. Rev. M. Kapsuanthang
110. Rev. Kaimuanlal

114. Rev. (L) Mangsuanthang
118. Upa Kamgenpau
122. Upa M. Kaichinkham
126. Pu Kamsuanhang
130. H. Nehzamang

3. Pu Khamzalam

7. Pu S.Dalthang

11. Pu S. Lamkhothang
15. Upa Suankhanmang
19. (L) Rev. V. Vungzalian
23. Rev. Awnkhankhup
27. (L) Rev. Khamzasuan
31. Pu Khupkhanmang
35.
39.
43.

Pu T. Gouzadou
(L) Pi Ngaihoiching
Pu S. Thianzakhai
47. (L) Pu Dongkap
51. (L) Pu Saichinpau
55. Pu Khamkhanlun
59. Pu Kaizathang

63. Pi Donchin

67. Pi Goichiin

71. (L) Pu Soikham
75.
79.
83.
87. Upa Khaihenthang
91. Upa HT Manga

95. (L) Upa Ngulzakhai
99. (L) Rev. David K.Samte
103. Pu Thathang Taithul
107. Nu Chingneikim

111. Upa Nengkhanlian
115. (L) Pu Lamchinhau
119. Nh. Niangsuannuam
123. Upa T. Sianchinpau
127. Upa Th. Kaikholam
131. Pu Thangsuankhup

ey

Rev. Chinzapau
Pu Chinglen
Pi Niangkhanmang

4. Pu Chinzasuan

8. Upa Kapkhanthang

12. Upa Dr. M. Lachinkhai
16. (L) Upa Khupgou

20. Rev. Retd. Kamkhosoi
24. Rev. Dr. Hangpi Manlun Zou
28.
32.
36.
40.
44. Pi Kamkhanching

48. (L) Pi Chingkhanmang
52. Pu Goumang

56.
60.
64.
68.
72.
76.
80.
84.

Upa T. Lamkhothawng
Pu Khaidohlian

Upa Liensuonkap

Pi Mankhannieng

Upa L. Tualkhanpau
Pi Goizanuom

Upa Liankhanmang
Pu T. Khupchinthang
Rev. P.C. Manga
Rev. Retd. Kamkhozam
Miss Chinhaunieng
Evan. Retd. G.L. Joshya
88.UpaT. C. Pau

92. Mrs. Vahkholhing

96. (L) Upa T. Gougin
100. Upa T.S.K. Samte
104. Pu Kamkhankap
108. Rev. Khupkhansuan
112. Nh. Deborah Zou
116. Upa Pauchinlel

120. Nu Ngaikhanvung
124. Upa Sianzahau
128. Upa Lunchinthang
132. Upa M. Kamzadou
136. Pu Kapminlun

(L) Pu Selzapau

Pi Ngainuom

Pu Kamkhohau
Upa Chinkhanthang
Upa Kulthang

Upa P. Doukholun

133. Pu Jamkholian Munluo  134. Pu Sianzakhai 135. Upa Thangginsuan
137. Pi Tingzavah 138. Dr. M. Limlunthang Zou 139. Rev Hauzalian Manlun 140.P/P Suangliankap
141. Rev. Ginlianmang 142. Upa L. Mangminthang Zou
S LIFE MEMBER-TE
01. Upa (L) T. Khupkhenpau 02. (L) PuM. Ginzahau 03.
04. PuL.C. Pautungnung 05. (L) Pi Khamkhannieng 06.
07. Upa Chinsuanthang 08. Upa Shanti Kumar 09.
10. (L) Pu Khamkhohau 11.  Upa Khamzathang 12.
13.  Pu (L) Tongzathang 14. Pi Chiinneilam 15.
16.  H/Sm. Upa Kaichinpau 17. PiNiangzalam 18.
19.  Pu Kapminlian

